
" EVIT AN ANTERCANVET - BLOAVEZ

Abaoue apparition ar Verc'hez Vari

eAn 19 eus a wis Cguengolo 1840

—D O D0
ToN AR STABAT MATER.

Er Scritur sacr ar meneziou
A zo bet aliez testou
Eus traou bras, caer ac huel.

Gueichall var ur menez brudet
Doue d’an dud en doa roét
E chourc’hemennou santel.

 En Aviel menez Thabor
A velaz an env d’ém-zigor
Ha gloar ar Vcrb Eternel.

Ur menez all ¢’hoas santelloc’h
En d’eus guelet divezatoc’h
Mestr ar vuez o vervel.

Divar gern menez Olivet
An Doue-den ressuscitet,
Jesus en env a bignas.





















